ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ 2021 ԹՎԱԿԱՆԻ ՆՈՅԵՄԲԵՐԻ 29-Ի N 81-Ն ՀՐԱՄԱՆՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ ՀՐԱՄԱՆԻ ՆԱԽԱԳԾԻ
1. Իրավական ակտի ընդունման անհրաժեշտությունը.
  Հանրակրթական 1-4-րդ դասարանների դասագրքերի տպագրությունն իրականացվում է սովորողների թվաքանակի հիման վրա, ինչը երբեմն չի ապահովում լրիվ ծավալով դասագրքերի առկայությունը՝ հաշվի առնելով թվի փոփոխականությունը, կորուստները կամ հավելյալ կարիքները։
   Առաջարկվող լրացմամբ 4.1.-ին կետը նախատեսում է 1-4-րդ դասարանների դասագրքերի տպագրությունը սովորողների թվաքանակի նկատմամբ 3 %-ով ավելի՝ պետական բյուջեի միջոցներով։ Այն ուղղված է բարձրացնելու դասագրքերի հասանելիությունը և կանխարգելելու հնարավոր պակասը՝ հաշվի առնելով սովորողների թվի փոփոխականությունը և անհայտ կորուստները, ապահովելու ուսումնական գործընթացի անխափան շարունակությունը հանրակրթական հաստատություններում և պահպանելու պետական բյուջեի արդյունավետ և կանխատեսելի օգտագործման սկզբունքը:
[bookmark: _GoBack]   Նախագծով առաջարկվող լրացումը նպատակ ունի ապահովելու 1-4-րդ դասարանների սովորողների համար դասագրքերի մատչելիությունը՝ առանց Հայաստանի Հանրապետության պետական բյուջեի վրա լրացուցիչ ֆինանսական ծանրաբեռնվածության։ Առաջարկվող լրացման ֆինանսավորումն ամբողջությամբ հնարավոր է իրականացնել պետական բյուջեի 1146. «Հանրակրթություն» ծրագրի 11016. «Կրթական հաստատությունների աշակերտներին դասագրքերով և ուսումնական գրականությամբ ապահովում» միջոցառմամբ տրվող հատկացումների միջոցով՝ առանց լրացուցիչ միջոցների պահանջի։ Նշված լրացումը լրացուցիչ ֆինանսական բեռ պետական բյուջեի վրա չի առաջացնի, քանի որ դասագրքերի տպագրության համար արդեն իսկ պետական բյուջեով հատկացումներ նախատեսված են։ 1-4-րդ դասարանների դասագրքերի տպագրությունը սովորողների թվաքանակի նկատմամբ 3 %-ով ավելի կիրականացվի նույն միջոցների շրջանակներում՝ առանց լրացուցիչ հատկացումների։ Տպաքանակի ավելացումը կկազմակերպվի առկա ֆինանսավորման շրջանակներում։

2. Ընթացիկ իրավիճակը, կարգավորման նպատակը, ակնկալվող արդյունքը
   Հանրակրթական 1-4-րդ դասարանների դասագրքերի տպագրությունը իրականացվում է սովորողների թվաքանակի հիման վրա, ինչը երբեմն չի ապահովում լրիվ ծավալով դասագրքերի առկայությունը՝ հաշվի առնելով թվի փոփոխականությունը, կորուստները կամ հավելյալ կարիքները։
  Նախագծի ընդունման նպատակը 1-4-րդ դասարանների բոլոր սովորողներին անհրաժեշտ դասագրքերով ապահովելն է՝ կանխատեսելի լրացուցիչ 3 %-ով տպագրություն նախատեսելով, ինչը թույլ կտա ապահովել ուսումնական գործընթացի անխափան ընթացքը և նվազեցնել դասագրքերի պակասի ռիսկը։
   Ակնկալվող արդյունքը կլինի դասագրքերի մշտական և բավարար հասանելիության ապահովումը բոլոր սովորողների համար՝ ուսումնական գործընթացի կայունության պահպանմամբ, ինչպես նաև պետական բյուջեի արդյունավետ օգտագործման սկզբունքների պահպանմամբ։
3. Ակտի նորմատիվ բնույթի հիմնավորվածությունը.
  Նախատեսվում է 1-4-րդ դասարանների դասագրքերի տպագրության լրացուցիչ ծավալ՝ ուսումնական գործընթացի անխափան շարունակականության ապահովման նպատակով։
4. Նախագծի մշակման գործընթացում ներգրավված ինստիտուտները և անձինք.
       Հայաստանի Հանրապետության կրթության, գիտության, մշակույթի և սպորտի նախարարություն:
Տ Ե Ղ Ե Կ Ա Ն Ք
 
«Հայաստանի Հանրապետության կրթության, գիտության, մշակույթի և սպորտի նախարարի 2021 թվականի նոյեմբերի 29-ի N 81-Ն հրամանում լրացում կատարելու մասին»  Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունումը ենթադրում է 1 տարվա համար  շուրջ 19 մլն ՀՀ դրամ , որը պետական բյուջեի ծախսերի ավելացում չի նախատեսվում՝ հաշվի առնելով, որ այդ ծախսը նախատեսված բյուջեն չի գերազանցի:  
Տ Ե Ղ Ե Կ Ա Ն Ք
«Հայաստանի Հանրապետության կրթության, գիտության, մշակույթի և սպորտի նախարարի 2021 թվականի նոյեմբերի 29-ի N 81-Ն հրամանում լրացում կատարելու մասին»  Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի ընդունմամբ այլ նորմատիվ իրավական ակտեր ընդունելու անհրաժեշտությունը բացակայում է:

